
24. oktober 2018 

 Aqqaluk Heilmann 

 

 Kalaallit Nunaanni sumiiffinni amerlasuuni unammilleqatigiinneq amingarsinnaasartoq 

ataqqillugu piffissap ilaani biilinik misissuisarnissamut siunnersuusiortussanik 

suleqatigiisitamik suligasuartussanik ataatsimoorluni pilersitsinissaq kissaatigalugu danskit 

Transportministereqarfiannut saaffiginneqqullugit Naalakkersuisut peqquneqarnissaanik 

Inatsisartut aalajangiiffigisassaattut siunnersuut.  

(Inatsisartunut ilaasortaq Steen Lynge, Demokraatit) 

 

Aqqusinikkut qamutinik motor-ilinnik angallannermi isumannaallisaarinikkut misissuisoqartarnera 

suli ersarinnersumik pisussaffiliinikkut inissittariaqarnera pissutigalugu siunnersuut 

tapersersorparput. 

Ilaatigut eqqarsaatigineqarsinnaavoq sumiiffinni auto-mekaniker-inik amigaateqarnerup tamanna 

apeqqusissanngikkaa ilanngullugu eqqarsaatissaavoq. 

Avatangiisit inuillu piuinnaat pillugit isumannaallisaarineq pingaaruteqarmat. 

Assersuutissaqqippormi qamutip motor-illit aquutaa piumasaqaat qaangerlugu qasungappat 

iluarsineqaqqaarluni atorneqartussaavoq. 

Tamannalu qamutinik motor-ilinnik ingerlatitsisinnaanermik najoqqutassiarineqartumi (teoribog) 

ersarissumik allaqqareerpoq. 

Siunnersuut pillugu suleqatigiissitaliamik pilersitsisoqareernikuuvoq naalakkersuisup akissutaani 

oqaatigineqarluni. 

Kiisalu aalajangiiffigisassatut siunnersuuteqartup kissaataatut suleqatigiissitaliaq Kalaallit Nunaanni 

biilinik misissuinissamik siunnersuuteqartussaammat siunnersuut akuerivarput. 


